
ගරු සභාපතිතුමාගේ ප්‍රධානත්වයෙන් මහ සභාව ආරම්භ කළ අතර, සියලුම දෙනා පිළිගැනිමෙන් පසු සභාවේ කටයුතු  ඉදිරියට පවත්වාගෙන යන ලදි.
01.පසුගිය සභා රැස්විම් වාර්තාව සභා සම්මත කිරිම.
න්‍යායපත්‍රනුකූලව පසුගිය මස මහ සභා වාර්තාව සභා සම්මත කර ගැනිමේ අවස්ථාව පළමුව සභාවට දැනුම් දෙන ලදි. ඒ අනුව සභාපතිතුමා විසින් ඉදිරිපත් කරන ලද එම යෝජනාව ගරු කේ.එම්.අජිත් පුෂ්පානන්ද මැතිතුමා විසින් ස්ථිර කරන ලදි. අඩුපාඩු හා සංශෝධන කිසිවක් ඉදිරිපත් නොවු බැවින් එම වාර්තාව ඒකමතිකව සභා සම්මත විය. ඉන් අනතුරුව 2025.10.10 දින පැවති විශේෂ මහ සභා වාර්තාව සම්මත කර ගැනිමේ අවස්ථාව සභාවට ලබාදෙන ලදි. ගරු සභාපතිතුමා විසින් කල එම යෝජනාව ගරු අමරවංශ මැතිතුමා විසින් ස්ථිර කරන ලදි. මෙම වාර්තාවේද අඩුපාඩු හා සංශෝධන කිසිවක් ඉදිරිපත් නොවු අතර එම වාර්තාවද ඒකමතිකව සභා සම්මත විය. 
02.ගරු සභාපතිතුමාගේ විශේෂ නිවේදන ඉදිරිපත් කිරිම. 
2026 වර්ෂයට අදාළව සියඹලාණ්ඩුව ප්‍රාදේශිය සභාව විසින් අය කළයුතු බදු කුලි හා ගාස්තු ඇතුළත් ගැසට් පත්‍රය පළකල යුතු බැවින් ඒ සම්බන්ධ සාකච්ජාවක් විශේෂ මහ සභා රැස්විමක් කැඳවා පවත්වන බව සභාපතිතුමා නිවේදනය කරන ලදි.
03. සභාව අමතා එවන ලද සංදේශ, පෙත්සම් හා පැමිණිළි හා සංදේශ සහ සන්නිවේදන සභාගත කිරිම.
සියඹලාණ්ඩුව පුස්තකාල සහයක ඩි.එම් ලාලනි පුෂ්පලතා මහත්මිය 2025 වර්ෂයට අදාලව පොත් මිලදි ගැනිම සම්බන්ධයෙන් ඉල්ලිමක් ඉදිරිපත් කර තිබු යෝජනාව සභාවට ඉදිරිපත් කරන ලදි. එම යෝජනාව ගරු ජේ. ශනිකා මන්ත්‍රීතුමිය ස්ථිර කරන ලදි. මෙය සභාවේ සාකච්ජාවට බදුන් කරන ලදි. ඒ අනුව අලුතින් පොත් මිළදි ගැනිම සඳහා රුපියල් ලක්ෂ 2ක් පමණ මුදලක් වෙන් කරන බව ගරු සභාපතිතුමා පැවසිය. එහෙත් මහජන පුස්තකාල 5ක් වෙනුවෙන් මෙම මුදල ප්‍රමාණවත් නොවන බවත්, එය රුපියල් ලක්ෂ 5ක් දක්වා වැඩිකර කර දෙන ලෙස ගරු ඩබ්.පී.සමන් වර්ණකුලසුරිය මැතිතුමා අදහස් ඉදිරිපත් කරන ලදි. එහෙත් දැනට තිබෙන පොත් ප්‍රමාණයන්ද සක්‍රීය පාඨක සංඛ්‍යාවද සභා අරමුදලේ තත්වයද සැලකිල්ලට ගෙන ලක්ෂ 2ක පමණ පොත් මිළදී ගැනිම සුදුසු බවට තිරණය කරන ලදි. 
04. යථා පරිදි කල්දි ඇති ප්‍රශ්න - නැත
05.යථා පරිදි කල්දි ඇති යෝජනා
පසුගිය මස 10 වන දින පැවති විශේෂ මහ සභාවෙිදි සාකච්ජාවට බදුන් කල 2026 වර්ෂයට අදාල අයවැය කෙටුම්පත පිළිබඳ යෝජනාව ගරු සභාපතිතුමා විසින් ඉදිරිපත් කල අතර, එය ගරු උපසභාපතිතුමා විසින් ස්ථිර කරන ලදි. ඉන් පසු මෙය සභාවේ විවාදයට බදුන් කරන ලදි. මෙහිදි ගරු සභාපතිවරයා ප්‍රකාශ කලේ මේ සම්බන්ධව පසුගිය 10 වන දින විශේෂයෙන් සාකච්ජා කල බවත් අපට ලැබෙන සීමිත ආදායම් ප්‍රමාණයද සැලකිල්ලට ගෙන ලබාදි ඇති උපදෙස්ද නීතී රීතිද පදනම් කර ගෙන ප්‍රදේශයේ ජනතාවගේ සුභසාධනය සඳහා මෙය සකස් කර ඇති බවත් මෙය හොඳින් අධ්‍යනය කර ඇති බවත් විශ්වාස කල බවත් , ඒ අනුව සභා රීති ද සැලකිල්ලට ගෙන එක් සභිකවරයෙකුට එක් අවස්ථාවක් බැගින් ලබාගෙන තම අදහස් ඉදිරිපත් කරමින් අයවැය විවාදයට අවස්ථාව ලබා දෙන ලදි. 

ගරු ටි.ඩබ්ලිව් .උපාලි වසන්ත කුමාර මැතිතුමා.
අපේ සභා අරමුදල තුල පවතින මුල්‍ය තත්වය අනුව මුදල් කළමනාකරණය කිරිමට ගරු සභාපතිතුමා අපට ආදර්ශයක් ලබා දුන්නා. ඒ අනුව අනවශ්‍ය වියදම් 50%කින් පමණ පාලනය කලා. සතිපොළ බදු ආදායම අප විසින් අය කිරිමට හොඳ තිරණ ගත්තා. පසු ගිය කාලයේ ලැබිමට තිබු බදු මුදල් දැන් අප නිසි අයුරින් අය කරනවා. අපගේ මන්ත්‍රී මණ්ඩලයද හොඳ සහායක් හා ආදර්ශයක් ලබා දුන්නා. මෙම වසරට වඩා ඊලඟ වසරට ඉතා හොඳින් ජනතා සේවය ඉටු කල හැකියි. ඒ අනුව මෙම අයවැයට මා සුභ පතනවා .‍
ගරු ඩබ්ලිව්.පී සමන් වර්ණකූලසුරිය මැතිතුමා.
මෙම අයවැය කෙටුම්පත පසුගිය දිනක ඉදිරිපත් කල අවස්ථාවේ විශේෂයෙන් සාකච්ජා කලා. අපි එහිදි ඉදිරිපත් කල යෝජනා රාශියක් තිබුණා. අපි පුස්තකාල ගැන කතා කලා. මේවා හොඳ වැඩ. දැන් අපට පේනවා පුස්තකාල, පෙර පාසල්වල සංවර්ධන කටයුතු සඳහා මුදල් වෙන් කර නැහැ. එක් මන්ත්‍රිවරයෙක් කතා කලා, ඉන්ධන ඉතිරි කිරිමක් ගැන. එහෙනම් කොහොමද? රියදුරු අතිකාල විශාල ප්‍රමාණයක් දෙන්නේ. වතුර ගහලා වාහන දුවන්න බැහැනේ. එහෙනම් පුද්ගලිකව තෙල් ගහන්න ඕන. මම රියදුරු හා සභාපතිට විරුද්ධව නොවෙයි මේ කියන්නේ. අපිට පේන තත්වය අපි පුරෝකථනය කරන ආදායම් ඒ විදියටම ලැබෙන්නේ නැහැ. පොළ බදු වුනත් හිතපු විදියට ලබා ගන්න අපහසුයි. පැරණි පුස්තකාල ගොඩනැගිල්ල එක් පුද්ගලයෙක් තාමත් බලහත්කාරයෙන් අල්ලාගෙන ඉන්නවා. සභාලේකම්තුමා මොහු ඉවත් කරන්න විවිධ වැඩ සටහන් කලා කියලා අපට ආරංචි වුනා. ඔහුට දේශපාලන තින්දු ගන්න බැහැ. ඒ නිසා  ඔබතුමා මැදිහත් වී එම දේපල පවරා ගැනිමට කටයුතු කරන්න කියා ඉල්ලනවා. ලබන අවුරුද්දට මෙම දේපලින් කිසිම ආදායමක් නැහැ. මේවා පවරාගන්න අපට පනතින් බලතල පවරා තිබෙනවා. එසේ නොකලොත් මේවා අධිභාර වෙන්න පුළුවන්. ඇයි අපි නඩුවකට යන්නේ නැත්තේ ප්‍රාදේශිය ලේකම්ගේ සහයෝගය ලබාගෙන ඉදිරි කටයුතු කරන්න. මෙම ගොඩනැගිල්ල අපිට නිත්‍යානුකූලව ලබාදි තිබෙනවා.
ගරු කේ.ආර්.එම් අමරවංශ මැතිතුමා.
“2026 අයවැය කෙටුම්පත අප විසින් පසුගිය 10 වෙනිදා ඉතා හොඳින් සාකච්ජා කලා. අප හොඳ අධ්‍යයන අවස්ථාවක්ද ලබාගත්තා. අයවැය කෙටුම්පතට එදා පොදුවේ ඒකමතික තිරණයක් ගත්තා. දින 21ක් ඔබට මෙය පරිශිලනය කරන්න අවස්ථාව තිබුණා. 1987 අංක 15 දරණ ප්‍රාදේශිය සභා පනතට අනුව ප්‍රාදේශිය සභා පිහිටුවා තිබෙනවා. ඒ අනුව අප කටයුතු කර තිබෙනවා. සියඹලාණ්ඩුව ප්‍රාදේශිය සභා වසර 36 ක් තුල පාලනය කලා. බොහෝ සාධනිය දේවල්ද ඉටු කලා. වසර 36ක කාලයදි අපට ප්‍රාදේශිය සභාවක් වශයෙන් ඉටු කර ගැනිමට නොහැකි වු දේවල් තිබුණා. එහෙත් ලබාදි තිබු ප්‍රතිලාභ දෙස බැලිමේදි ලබාදුන් කොටස පිළිබඳ සාකච්ජා කලයුතුයි. උදාහරණයක් ලෙස මෙම කාලයට වරිපනම් බදු අය කිරිමට කටයුතු කර නැහැ. එය  zeero. එය අභියෝගයක් අනවශ්‍ය වියදම් කපා හැරිම තුල ආදායම් ඉපයිමක් සිදු කල නොහැක. එහෙත් ආදර්ශයක් ලෙස අපි එය පෙන්නුවා. පොළ ගාස්තු ලක්ෂ 117 මුදල් ප්‍රමාණයක්  අපි ලක්ෂ 220 මුදල් ප්‍රමාණයකට වැඩි කරන්න සැලසුම් කරලා තියෙනවා. ඒක අභියෝගයක්. ඒ සඳහා අපි සියලු දෙනා මේ අභියෝගය බාර ගන්න ඕන. අප හොඳින් හිතා බලා අධ්‍යනයක් කරලා තමයි, මෙම අභියෝගාත්මක තිරණය ගත්තේ. ලක්ෂ 117 මුදල් ප්‍රමාණයක් ලක්ෂ 220 මුදලක ප්‍රමාණයක් දක්වා වැඩි කරන කොට අපි සියලු දෙනාම වගකිමකින් බැඳි සිටිනවා. අපි වියදම් අඩු කරමින් මනා පාලනයක් සිදු කරනවා. එය අපේ පක්ෂයේ ප්‍රතිපත්තිය. අපි පුස්තකාල සඳහා ලක්ෂ 02ක් වෙන් කරන්නේ මේ වර්ෂය සඳහා. එහෙත් ලබන අවුරුද්දේ එය ඉක්මවා මැදිහත් විය හැකියි. අප අනෙකුත් පාර්ශව සම්බන්ධ කරමින් ද පුස්තකාල දියුණු කිරිමේ ක්‍රමවලට යනවා. අපි රුපියල් 50,000.00ක් ලක්ෂ 2 දක්වා වැඩි කලා. පාරක් කපන එකත් එම සේවකයින්ට පඩි ගෙවන එකත් සුභසාධනයක් තමයි. අපි මුල්‍ය ආධාරයක් මත පදනම්ව මෙම තිරණය ගත්තේ. අපි උපමාන ආදායම් තත්වයන් මත මෙම මුදල් පුරෝකථනය කලේ. ස්වයංඋත්පාදන ආදායම ඉපයිම අපි සියලු දෙනාගේ වගකිමක්. අප වියදම් අවම කරන්නේ වාහන අව භාවිත කරලා නොවෙයි. අප ගමන් කළත් නොකලත් රියදුරුට අතිකාල දිමනා වෙන්කල යුතුයි. මෙය විවාද කලයුතු නැහැ. මෙය අපිට ඉතා අභියෝගයක්. පවතින ආණ්ඩුව අසාර්ථක නම් ගමේ ආණ්ඩුවත් අසාර්ථක වෙනවා. අපි පසුගිය කාලයේ සභාව පවත්වාගෙන යාම පමණයි කලේ. මෙහි විශ්මයක් නැහැ. අපි සියලු දෙනාටම මෙය අභියෝගයක් නිසා මෙහි පංගුකරුවන් වී කොට්ඨාශය ගොඩනගමු. ජනතා අදහස් හා ඉටුවන තරමට අපට හොඳ ප්‍රතිඵලය අත්කර ගත හැකියි.“ යනුවෙන් ප්‍රකාශ කරන ලදී.
ගරු ආර්.එම්.අබේපාල මැතිතුමා. 
“මෙම කොට්ඨාශයේ ජනතාවගේ උන්නතියට හදන අයවැයක් මේ. මා ප්‍රථමයෙන් වැලිගම ප්‍රාදේශීය සභාසභාපතිතුමාගේ ඝාතනය පිළිබඳව මම කණගාටුව හා ශෝකය ප්‍රකාශ කරනවා. මේක සභාපතිතුමාගේ පළමු අයවැය. පසුගිය 10 වන දින සාකච්ජාවේදි ඒකමතිකව සම්මත වුනේ නැහැ. වසම් 48ක ජනතාවගේ අභිවෘද්ධිය වෙනුවෙන් සාදන අයවැයක් බව තේරුම් ගතයුතුයි. මෙය මගේ සේවා කාලය තුල 19 වන අයවැයයි. අපිට උපකල්පනය හා පුරෝකථනය මත සංශෝධන මතින් සකස් කරගත් මෙම අයවැය ගැන මටත් ප්‍රශ්නයක් තියනවා. ගරු සභාපතිතුමනි, සියඹලාණ්ඩුව කලාපයේ වරිපනම් නැහැ. ඒ නිසා හොඳ අවධානයකින් වැඩ කලයුතුයි. පසුගිය කාලයේ සුනාමි කොරෝනා වැනි ව්‍යවසන ආවා. එම කාලයේ අප පුරෝකථනය හා උපකල්පනය කල තත්වය නොවෙයි, අද තත්වය. 1987 අංක 15 දරණ පනත ප්‍රකාරව අප මෙයට එකඟ වු හා විරුද්ධ වු අවස්ථා තිබුණා. ඒ කාලයේ මෙතරම් මුදල් වත්කම් තිබුණේ නැහැ. වාහන 3 යි තිබුණේ. මෙහි එක් එක් අංග සාකච්ජා කරන්න දැන් කාලය නැහැ. මම මෙම අයවැයට පක්ෂ වෙන්නේ නැහැ. අප විනිවිද භාවයකින් යුතුව පසුගිය කාලයේ කටයුතු කලා. මෙම අයවැය හදලා තියෙන්නේ මෙම කොට්ඨාශයේ ජනතාවට. එහෙත් පුස්තකාල පහ සංවර්ධනයට  මෙවැනි ආකාරයෙන් වෙන්කල මුදල් ප්‍රමාණය මදි. එ් නිසා එය මගේ ප්‍රධාන අවධානයට ගත්තා. දැනුමේ කේන්ද්‍රස්ථානය බවට පත් කිරිමට නම් මෙලෙස කටයතු කලයුතු නැහැ. ඔබගේ අදහස් ඉදිරිපත් කිරිමට අවසර තියෙනවා. ඒ අනුව මම මෙයට පුද්ගලිකව විරුද්ධයි.” යනුවෙන් අදහස් දක්වන ලදී.
ගරු ආර්.එම්. ඉන්ද්‍රාවති මැතිතුමිය.  
“අප සියලු දෙනා ඇවිත් තියෙන්නේ, මහජනතාවට සේවය කරන්න. අපට ජනතාවට සේවය කරන්න මෙයින් අවස්ථාවක් නැහැ. අපේ මන්ත්‍රීවරුන්  වෙනුවෙන් මෙහි ප්‍රතිපාදන වෙන්කර නැහැ. ඒය පොදුවේ සඳහන් කර තිබෙනවා. අපට ජනතාවට මුහුණ දෙන්න බැහැ. කාන්තාවන් සඳහා මුදල් වෙන්කර නැහැ.”යනුවෙන් මන්ත්‍රීතුමිය අදහස් දක්වන ලදි.
ගරු එච්.එම්.මහේෂ් ඉන්දික බණ්ඩාර මැතිතුමා.
“2025.06.13 දින අපි ප්‍රථමයෙන් සභාවට ආවේ. එදා අපි හිතුවේ අපේ කොට්ඨාශවලට වැඩක් කරන්න පුළුවන් වෙයි කියලා. ප්‍රථම අයවැයට විරුද්ධව මම ජන්දය දෙන්න හිතුවේ නැහැ. එහෙත් දින 21ක් තුල මෙය තවත් හොඳින් අධ්‍යනය කලා. මගේ කොට්ඨාශයේ ජනතාවට සේවයක් කරන්න ඔින. මගේ කොට්ඨාශයට ඔබතුමාලා පැමිණිම ඉතා හොඳයි. ඒත් ඔබ  මගේ කොට්ඨාශයට පැමිණිම හා කරන වැඩ ගැන කිසිම දැනුවත් කිරිමක් කරන්නේ නැහැ. මම කරපු කිසිම ඉල්ලිමකට මැදිහත් වෙලා නැහැ. පුද්ගලික න්‍යාය පත්‍රයකට වැඩ කරන්න එපා. ඔබලා අප සියලු දෙනා අතහැර දාලා තියෙන්නේ. මට විශේෂ වරප්‍රසාද ඕන නැහැ. ඇතිමලේ වී ගබඩාව පෙර තිබු තත්වයට ගෙන එන්න මම විශාල වැඩ කොටසක් කලා. දැන් එය වල්වැවි ඉතාමත් අවීධිමත් ලෙසින් තියෙන්නේ. කිඹුල්ගේ අමුණ පාර ගැන බලන්න. මගේ කොට්ඨාශට කොන්ක්‍රීට් කරන්න පාරක් අනුමත වෙලා. එ්ත් කොට්ඨාශ මන්ත්‍රී හැටියට මා දන්නේ නැහැ. කෝ අපේ අනන්‍යයතාවය. ඒක නැති කරන්න එපා. මම හැම විටම ඉන්නේ සියඹලාණ්ඩුව ප්‍රාදේශිය සභාව හා කොට්ඨාශයේ ජනතාව වෙනුවෙන් . මම බලෙන් ජන්දය අරන් නැහැ. ඔබතුමාලා පුද්ගලික න්‍යාය පත්‍රවලට වැඩ කරන්නේ එපා. අපේ කොට්ඨාශයේ ඔබතුමාලාගේ නියෝජිතයින් දෙදෙනෙක් මන්ත්‍රීවරුන් ලෙස පෙනි සිටිමින් කටයුතු කරනවා. එය ඔබතුමාලාට හොඳ නැහැ. මා ඉල්ලා අස්වෙන්නත් හිතුවා. මා ඒ අනුව අකමැත්තෙන්  වුවත් මේ අයවැයට විරුද්ධව කටයුතු කරනවා.”
ගරු කේ.ආර්.එම්. අමරවංශ මැතිතුමා.
“මගේ කතාවේදි 18 වන රිතියක් සමඟ බලලා තමයි කරුණු ඉදිරිපත් කලේ. එම රිතිය අනුව තමයි අයවැය කෙටුම්පත එදින සභා සම්මත වුණා කියලා කිව්වෙි.” යනුවෙන් අදහස් දක්වන ලදී.
ගරු ඩබ්ලිව්.පී. සමන් වර්ණකූලසුරිය මැතිතුමා.
“මම නැවතත් කියනවා එය ඒකමතිකව අනුමත කරලා නැ කියලා.”
සභාව විනාඩි 10කට කල් තැබිමට ගරු උපසභාපතිතුමා යෝජනා කල අතර ගරු කේ.එම්අජිත් පුෂ්පනන්ද මැතිතුමා ස්ථිර කරන ලදි.
කල් තැබිමෙන් අනතුරුව නැවත සභාව පටන් ගැනිමේ යෝජනාව ගරු උපසභාපතිතුමා විසින් සිදු කල අතර ගරු කේ.ආර්.එම් අමරවංශ මැතිතුමා ස්ථිර කරන ලදි.
ගරු පී.පී.ජි නදිකා මැතිණිය.
“අපට අයවැයෙන් මාර්ග සඳහා ප්‍රතිපාදන වෙන්කර තිබෙනවා. පසුගිය දිනක ගල්වැටිය මාර්ගය 1½km කැපිමට කටයුතු කලා. ඒත් පසුගිය කාලයේ සියලුම පාරවල් කැපුවා. ගල්වැටිය මාර්ගයේ අවසන් 50m කැපුවේ නැහැ. එයින් කොටසකට අසාධාරණයක් වුණා. අපි තෙල් ගහලා හරි මුදල් ගෙවලා හරි එම කොටස් කපන්න සිටියත්, එය කරගන්න බැරි වුණා. අප සාමුහිකව කටයුතු කල යුතුයි. රජයට සම්බන්ධ කෙනෙකුගේ නිවසක් ඉදිරිපිට මාර්ග කොටසක්ද කපා ඇති බව දැනගන්න තිබුණා. අප කරන ඉල්ලිම් පිළිබඳ අවධානයක් යොමු කරන්නේ නැහැ. ඒ ගැන අපට හරිම කණාගාටුයි. එනිසා මම මේ අයවැයට පක්ෂව ජන්දය දෙන්නේ නැහැ.”
ගරු චාන්දන බණඩාර මැතිතුමා
“2026 අයවැය සම්බන්ධව අද තිරණාත්මක දවසක්. ඒ වෙනුවෙන්, මම වගේ සතුටුවුන කෙනෙක් නැහැ. ඊට හේතුව නම් අපගේ ගමටත් සභාපති කෙනෙක් පත්වුනාට. මම කොට්ඨාශයේ සෑම තැනකටම යනවා. විවිධ විවේචන එල්ල වෙලා තියනවා. හිගුරේගල මාර්ගය දැනට ඉරි තලලා. ඒ පිළිබඳ ගම්මුන්ගේ විරෝධයක් තියෙනවා. පුස්තකාලවලට වෙන්කල මුදල මදි. විෂ මත්ද්‍රව්‍ය කොට්ඨාශය පුරා ව්‍යාප්ත වෙලා. මේ සඳහා විසදුම් එක රාමුවකට ගතයුතුයි. මිනිසුන්ට අධ්‍යාපනය වෙනුවෙන් කියවිම සඳහා පහසුකම් වැඩි කලයුතුයි. එම අවස්ථාව මඟ හරිනවිට ළමුන් කෙහෙටද යන්නේ? එවිට බොහෝ දෙනෙක් මත්පැන් මත්ද්‍රව්‍ය වැනි අනවශ්‍ය දේවල්වලට කාලය වැය කරනවා. මම මේ අයවැයට පුද්ගලිකව විරුද්ධයි. හිගුරේගල මාර්ගය සම්බන්ධයෙන් ගන්නා තිරණය සභාවට ඉදිරිපත් කරන්න කියා ඉල්ලනවා.” යනුවෙන් අදහස් දක්වන ලදි.
ගරු උප සභාපති පී.කේ. අසංක ඉනිදුල් මැතිතුමා.
“අපි ඉන්නේ 2026 අයවැය විවාද අවස්ථාවේ. විවාදයට පරිබාහිරව යම් යම් කරුණු ඉදිරිපත් වුවත් මින් පෙර කතා කළ සියළු දෙනාගේ අදහස් සමග සංක්ෂිප්තව ගෙන අදහස් දැක්වීමක් ඉදිරිපත් කිරීමටයි,  මගේ අදහස. මුලින් ම කියන්න ඕන, මින් පෙර අදහස් දැක්වු  පක්ෂ විපක්ෂ සියලු මන්ත්‍රීවරුන් සඳහන් කලේ, මුදල් ඉතිරි කළා නම් කෝ ඉතිරි කළ මුදල් පිළිබඳ විමසුවා. අප 2026 වන විට කාර්ය මණ්ඩලයේ වැටුප් සඳහා 20% ක් සභා වෙන් දැරිය යුතුයි. අප වගේ ප්‍රාදේශිය සභාවකට 20% මුදලක්  දැරිමට අපහසුයි. මාසිකව රු ලක්ෂ 10 -12 ක් අතර මුදලක් සභා අරමුදලින් වැය වනවා. එතකොට අනෙක් පැත්තට ප්‍රශ්නයක් එනවා. ජාතික ආණ්ඩුවෙන් පඩි ගෙවපු එක වැටුප් ගෙවපු එක ප්‍රාදේශිය සභාවට බරක් කරලා තියෙන්නේ.   ඇයි මෙහෙම ප්‍රශ්නයක් මතුවෙන් පුළුවන් ඔව්? මට කලින් කතා කරපු මන්ත්‍රීවරයෙක් කතා කලා මේක 19 අයවැය කියලා. අයවැය වාර්තා 19 වාරයක් ගිහිල්ලත් ගරු සභාපතිතුමනි වැටුප් ප්‍රතිපුර්ණය දරා ගැනිමට  නොහැකි වී තිබෙනවා. කණගාටුවට කාරණයකි. තවත් මතුවේච්ච කාරණයක් තමයි. අපට පුද්ගලික තත්වයක් නොමැති බව සභාවේදි. ඔව් අපට රීතීවලින් අපට කියලා තියනවා මහ සභාවේදි පුද්ගලික ප්‍රති රූපය මේකට අදාල වෙන්නේ නැහැ. අන්‍යතාවයක් වෙනුවෙන් පෙනි සිටින්න බැහැ. එලෙසම ඊට අයිතියක්ද නැහැ.  ඒ වගේම ගරු අමරවංශ මැතිතුමා සදහන් කළා රියදුරන්ගේ අතිකාල සමබන්ධයෙන් වෙන් කරලා තියෙනවා කියලා.වෙන්කරලා තියෙනවා කියන්නේ සම්පූර්ණයෙන් ගෙවනවා කියන එක නෙවෙයි. අපි යම් සේවකයෙකුට ලැබිය යුතු වැටුපක්, අතිකාලයක් එහෙම නැත්නම් ගමන් වියදමක් තිබේ නම් අපිට කිසිසේත් මිනිසුන්ගේ ශ්‍රමයට වැටුප් ලැබීම උල්ලංඝනය කරලා අයවැයෙන් ඒක අයින් කරලා දාන්න බැහැ. ඒකෙන් කියවෙන්නේ නැ සභාපතිතුමාගේ  නිල රථයට අතිකාල වෙන් කළ පමණින් නිල රථය භාවිතා කරන බව. ඒකට හොදම උදාහරණය තමයි අටවෙනි මාසයේ ගිණුම් වාර්තාව න්‍යාය පත්‍රය සමග අමුණා තිබුණා. එහිදි අතිකාල වශයෙන් ,ගමන් වියදම් වශයෙන් රියදුරු ලබා තිබෙන්නේ රු.4900.00 ක මුදලක්. එතැනින් ම පැහැදිලි වෙනවා අතිකාලයේ වැඩ කරලා තියෙන්නේ කොතෙක් ද කියන වග.දිගින් දිගටම මතු වූ කාරණයක් තමයි පුස්තකාල මාතෘකාව. ගරු චාන්දන මැතිතුමා ප්‍රකාශ කළා. ලක්ෂ 02ක් පුස්තකාල 05ක් සදහා පොත් මිලදි ගැනීමට ප්‍රමාණවත් නොවන බව. අයවැය 19 වතාවකින්  මුදල් වෙන් කරලා පුස්තකාලවලට පොත් අරගෙන තියෙනවා.  අති විශාල පොත් ප්‍රමාණයක් තිබීම සතුටට කාරණයක්. හැබැයි කණගාටුවට කාරණයක්, අපි සමීක්ෂණයක්  කලා පුස්තකාල පාඨකයින් සම්බන්ධයෙන්. එහිඳි පුස්තකාල  5 ටම ඉන්න සක්‍රීය පාඨකයින් සංඛ්‍යාව 500කට ආසන්න ප්‍රමාණයක්. අපි 2026 වර්ෂයේදි  පාඨකයින්  වැඩිකර ගැනිමට විශාල බරක් තියලා තියෙනවා. අපිට අරමුණක් තියෙනවා අභියෝගයක් තියෙනවා. ඔබතුමා සඳහන් කරපු පුස්තකාල වලින් විතැන් වු අපේ දරුවෝ පුස්තකාල සදහා එකතු කර ගැනීමට. එය, අපි කළ යුතුයි. යම් තැනකදි මතුවුනා වහල් කතාවක්. අපි වහල් සමාජය  බිදවැටිලා නව අලුත් සමාජ ක්‍රම දෙකක් බිහි වෙලා. අපි අලුත් ආණ්ඩුව විදිහට අලුත් සමාජ ක්‍රමයක් මේ බිම පැළ කරන්න ඉන්න මිනිස්සු විදිහට වහල් සමාජය නැවැත මතු වුණේ වහල් සමාජ ක්‍රමයේ ලක්ෂණයක් . එම ප්‍රකාශයට අප 12 දෙනාගේ ම  විරුද්ධත්වය ප්‍රකාශ කරනවා.හේතුව තමයි මේ වසර කිහිපය ඇතුලත වහල්ලු ටික නිර්මාණය කරලා තියෙන්නේ කවුරුද? සියඹලාණ්ඩුවේ වහල්ලු නිර්මාණය කළේ අපිද? සියඹලාණ්ඩුවේ පළමු වතාවට එන ජාතික ජන බලවේගය, අපි මේ ප්‍රාදේශීය සභාව කරන්නේ ටකරමට ,බල්බයට වහල්ලු නිර්මාණය කරලා තියෙන්නේ පැවැතිච්ච පාලන අධිකාරිය. ඒ වෙනුවෙන් මාගේ විරුද්ධත්වය දැඩි සේ ප්‍රකාශ කරනවා. එතැනින් ගියාම අයවැය විවාදයට අදාල නොවුනත් පැරණි පුස්තකාලය ගොඩනැගිල්ල පිළිබද කතා කළා. ඉඩම් බලතල ප්‍රාදේශිය සභාව සභාපතිට නැහැ. එය අපට දිලා තියෙන්නේම ප්‍රාදේශිය ලේකම් විසින් පුස්තකාල කටයුතු සඳහා පමණි. වෙනත් කරුණකට අපගේ අභිමතයට යොද ගන්න බැහැ. ඒ සඳහා පුර්ව අනුමැතිය ලබාගත යුතුයි. අප විධිමත්ව පවරා ගැනිමට දැනටමත් ප්‍රාදේශිය ලේකම්ට දන්වා තිබෙනවා. මෙහි බලහත්කාරයෙන් සිටින පුද්ගලයා කවුද කියා කියන එක අපට ප්‍රශ්නයක් නොවෙයි. මෙය විධිමත්ව අප වෙත පැවරු පසු සභාවට අයවිය යුතු සමස්ථ හිඟ මුදල්ද ඔහුගෙන් අයකර ඉවත් කරන්න කටයුතු කරනවා. ඔහුගේ තරාතිරම අපට වැඩක් නැහැ. ඊළඟ කරුණ නම්, එක් මන්ත්‍රි වරියක් ප්‍රකාශ කළා, මන්ත්‍රිවරුන්ට මුදල් වෙන් කරලා නෑ කියලා. ගරු මන්ත්‍රී තුමියට කියන්න කැමැතියි, මන්ත්‍රිවරුන්ට මුදල් වෙන් කරන්න කියලා කෙහෙද සටහන් කරලා තියෙන්නේ. එහෙම තියෙනවා නම් මට පෙන්වන්න. පරිපුරක ඇස්තමේන්තුවක්  දමා හෝ එහෙම  එම මුදල් ලබා දෙන්නම්. එක් මන්ත්‍රී වරියක් ප්‍රකාශ කළා අයවැයෙන් කාන්තාවන් හා ළමුන් සඳහා මුදල් වෙන් කර නොමැති බව.  අපිට අනුව  ගැහැණු පිරිමි කියලා බෙදනවට වත් අපි කැමැති නෑ. බේදයක් නැතුව කටයුතු කලයුතුයි. මාතෘත්වය වෙනුවෙන් වගකියන එකම ආයතනය අප නොවන නිසා ඒ සදහා  නියෝජනය කරන සෞඛ්‍ය වෛද්‍ය නිලධාරී කාර්යාලය, රෝහල යනාදි ආයතන නියෝජනය වන නිසා ඒ වෙනුවෙන් අපිට හැකි අයුරින් මුදල්  වෙන්කර ඇති බව කියන්න කැමතියි. ගිය විශේෂ මහ සභාවේදීත් එය සාකච්ජා කර ගත්තා. ඒ නිසා නැවත කියන්න ඕන, අපි ජාතිකත්වය හෝ ගැහැණු පිරිමි හෝ වේවා, කුල භේද  අනුව හෝ භේදයකට ලක් කරන්නේ නැත. අයවැය 19 ක් ගියත් අපි මිලියන 14 ක අයවැයක් හදන්නේ. ඒකෙනුත් මිලියන 08ක් පමණ ගෙවන්නේ මහා ආණ්ඩුවෙන් . එහෙම තත්වයක් උඩ අපි කොහොමද මන්ත්‍රිවරුන්ට මුදල් වෙන් කරන්නේ. ඒ නිසා මේ පොදු කටයුතු ටික තියෙන මුදලින් අපි කරමු. ඇති හැකි අයුරින් තියෙන මුදලින් සියඹලාණ්ඩුව ප්‍රාදේශීය සභාව ඉහළට ඔසවා ගමු. සංවර්ධන කටයුතු සිදු කිරීමේදි මට නම් සියඹලාණ්ඩුවේ  වසම් 48 ම  මගේ කොට්ඨාසය තමයි.   2026 වර්ෂයේ අවසානයේ දී 2027 අයවැය ඉදිරිපත් කරන අවස්ථාව වන විට මේ කියන මට්ටමට වඩා රථවාහන අනතුරු පහළ ගොස්, සෞඛ්‍ය අධ්‍යාපනය ඉහළ නංවා ජාතික වැඩ සටහන සමග අත්වැල් බැදගෙන මත් ද්‍රව්‍ය තුරන් කර අපේ ජනතාවට සේවය සලසන්න අපට අපේ හැකියාව මත මේ ගොඩ නගා ගත් අයවැයට එකතු වෙලා කටයුතු කරන මෙන් ඉල්ලා සිටිනවා.” යනුවෙන් ගරු උප සභාපතිතුමා අදහස් දක්වන ලදි.
I.අයවැය කෙටුම්පත සම්මත කිරිමේ අවස්ථාව.
“අප පවතින සීමිත මුදල් ප්‍රමාණය පදනම් කරගෙන හා ලැබිමට යෝජිත මුදල් පුරෝකථනය කර මෙය සකස් කර තිබෙන බව ගරු සභාපතිතුමා ප්‍රකාශ කල අතර මෙය කාගේවත් පුද්ගලික න්‍යාය පත්‍රයකට සකස්කර නැති බවද පවසන ලදි. එලෙසම සියලුම අංශ ආවරණය වන සේ මෙය සකස්කර තිබෙනවා. මේ සභාවේ පළපුරුදු අය ඉන්නවා. මෙයට විරුද්ධ විමට අනුබල දිමට හා පෙළඹවිම පිළිබඳ කනගාටු වෙනවා. ඔබට ඔබේ අදහස් දැක්විම පිළිබඳ මැනිමක් කල හැකිය. යනුවෙන් ගරු සභාපතිතුමා අදහස් දක්වන ලදි. ගරු සභාපතිවරයා විසින්  අයවැය කෙටුම්පත සඳහා සභාවේ එකඟතාවය විමසන ලදි.  මෙහිඳි අත් ඔසවා ජන්දය ප්‍රකාශ කරන ලෙසද ප්‍රකාශ කරන ලදි.  එම අවස්ථාවේදි ගරු උපසභාපතිවරයා විසින් මේ සඳහා බෙදිමක් ඉල්ලමින් යෝජනාවක් ඉදිරිපත් කරන ලදි. එය ගරු කේ. ආර්.එම්. අමරවංශ මැතිතුමා විසින් ස්ථිර කරන ලදි. මෙහිඳි ගරු සභාපතිතුමා විසින් ජන්ද විමසිමක් සිදු කරන ලෙසට සභා ලේකම්වරයාට අවස්ථාව ලබාදෙන ලදි. මෙහිඳි සභාව කාරක සභාවක් බවට පත්කර (ගරු උපසභාපතිතුමාගේ හා ගරු අමරවංශ මැතිතුමාගේ යෝජනා ස්ථිරත්වයෙන්) ජන්ද විමසිමක් සිදු කරන ලදි. ඒ අනුව ලේකම් තුමා විසින් එක් එක් මන්ත්‍රීවරයාගෙන්  ජන්දය විමසා සටහන් කළ අතර, , 2026 අයවැය කෙටුම්පත සම්මත කිරිම සුදුසු බවට හා පක්ෂ බවට ජන්දය ප්‍රකාශ කරන ලදි. නැවත මහ සභාව පවත්වාගෙන යාමට ගරු උපසභාපතිතුමා යෝජනා කල අතර ගරු ජේ. ශනිකා ප්‍රියදර්ශනි මන්ත්‍රීතුමිය ස්ථිර කරන ලදි. ඒ අනුව ගරු සභාපතිතුමා විසින් අයවැය ජන්ද විමසිමට අදාල නිල ප්‍රතිඵල ප්‍රකාශයට පත් කරන ලදි. ඒ අනුව 2026 අයවැය සම්මත කිරිමට සුදුසු බවට පක්ෂව ජන්ද 12ක්ද, විරුද්ධව ජන්ද 12ක්ද, ඉදිරිපත් වු අතර සහ සභා රිති අංක 17 පරිදි ප්‍රතිඵල සමාන විම හේතුවෙන් තීරක ජන්දය ලබා දිම ගරු සභාපතිතුමාට අවස්ථාව ලබාදෙන ලදි. එහිඳි එතුමා නැවත වරක් පක්ෂව ජන්දය දිම හේතුවෙන් සමස්ථ ප්‍රතිඵලය ලෙස පක්ෂව ජන්ද 13 ක්ද විපක්ෂව ජන්ද 12ක් ලෙස  ලබා දිම හේතුවෙන් වැඩි ජන්ද එකකින් 2026 අයවැය වාර්තාව සභා සම්මත විය. 2026 අයවැය වාර්තාව සම්මත කිරිමට විරුද්ධව ජන්දය ප්‍රකාශ කල සියලුම සභිකවරුන් අයවැය රීති ප්‍රකාරව තමන් විරුද්ධ විමට පදනම්කරගත් සාධාරණ වු කරුණු දින 07ක් ඇතුලත ඉදිරිපත් කලයුතු වෙනවා. ඒ අනුව ඔබතුමාලා සියලුදෙනා විරුද්ධ වීමට හේතුව සඳහන් කර ලිඛිතව දැනම් දෙන ලෙස ඉල්ලා සිටිනවා. යනුවෙන් ගරු සභාපතිතුමා සභාවට දැනුම් දෙන ලදි.
II. මුදල් හා ප්‍රතිපත්ති කමිටුවට ව්‍යවස්ථාපිත හා ස්ථාවර ගෙවිම් සඳහා ද අනෙකුත් ගෙවිම් සඳහාද බලය පැවරිම සඳහා වන යෝජනාව.
මෙම යෝජනාව ගරු සභාපතිතුමා විසින් ඉදිරිපත් කළ අතර ගරු කේ.එම්. අජිත් පුෂ්ප නන්දන මැතිතුමා විසින් ස්ථිර කරන ලදි. ඉන් පසු මෙය සභාවේ සාකච්ජාවට බදුන් කරන ලඳි. මෙහිඳි ගරු උප සභාපතිවරයා පැවසුවේ, අපි මෙම සභාවට ආධුනිකයි. අපේ සභාව පමණක් නොවෙයි, ලංකාවේ බහුතර ප්‍රාදේශිය සභා ගණනාවක විධිමත් අයුරින් සහ අවිධිමත් අයුරින් යම් යම් කරුණුවලදි කටයුතු කරන බව දැන ගැනිමට ඇති බවයි. අනුගමනය කලයුතු නියමිත ක්‍රම වේද අනුගමනය නොකර දිගින් දිගටම ආව තවදුරටත් පුරුද්දක් ලෙස පෙන්වා දිය හැකිය. සභාවක සම්පුර්ණ මුල්‍ය බලතල ඇත්තේ මහා සභාවටයි. යම් මුදලක්  ගෙවිමට බලය දිය යුත්තේ මහා සභාවෙනි. සභාව මාසිකව එක් වතාවක් පමණයි තියෙන්නේ. ඒ නිසා විනිවිද භාවයක් සහිතව කාර්යක්ෂමව කරගෙන යාමට අවශ්‍යයයි. 1987 අංක 15 දරණ ප්‍රාදේශිය සභා පනතේ 12, (1),(2) වගන්තිය අනුව කාරක සභා වලට බලය පැවරිය හැක. ඒ අනුව යම් ව්‍යවස්ථාපිත, ස්ථාවර වියදම් හා ඉන් පරිබාහිර සංවර්ධන කටයුතු සඳහා රුපියල් ලක්ෂ 25ක් ( රු 2,500,000.00) දක්වා වියදම් දැරිමටත්, සෑම සතියකම සදුඳා දින මධ්‍යහන 12.00 ට මෙම කමිටුව රැස්විමටත්, ඊට අදාළ සභික මහත්ම මහත්මින් සහභාගි වියයුතු බවත් යෝජනා විය. ඒ අනුව එම යෝජනාවට අදාලව කරුණු පිළිබඳව සුවිශේෂි ලෙස සලකා බලා හොඳින් අධ්‍යනය කර, 1987 අංක 15 දරණ පනත ප්‍රකාරව කටයුතු කර ඇති බවත්,  ගරු උප සභාපතිතුමා පවසන ලදි.   ඉන් පසු මේ සම්බන්ධව විවාද අවස්ථාව සභාවට ලබා දෙන ලදි. ඒ අනුව සභිකයින් විසින් විවාද අවස්ථාව ලබා නොගත් අතර සභාපතිතුමන් විසින් මෙම යෝජනාවට එකගතාවය අත් ඔසවා දැනුම් දෙන  ලෙසද ප්‍රකාශ කරන ලදි. කිසිම සභිකයකු බෙදිමක් නොඉල්ලු අතර සියලු දෙනාගේ එකගතාවයෙන් සභා සම්මත විය.
III. ප්‍රාදේශිය සභාවට අයත් මාර්ග ප්‍රතිසංස්කරණය කිරිමේ සම්බන්ධව කමිටුවක් පත් කිරිම.
මෙම යෝජනාව ගරු උපසභාපතිතුමා විසින් ඉදිරිපත් කල අතර, එය ගරු කේ.ආර්.එම්. අමරවංශ මැතිතුමා විසින් ස්ථිර කරල ලදි. මෙහිදි උපසභාපතිතුමා පැවසුවේ RDA හා PRD අයත් හෝ වෙනත් බලපත්‍රයක් මඟින් විධිමත්ව පවරා නොමැති සියලු පාරවල් ප්‍රාදේශිය සභාව සතුවන බවත්,  මෙම කොට්ඨාශයේ එම ප්‍රමාණය 1000km සිට1400 km දක්වා පරාසයක පවතින බවත්, ඒවා ගමනා ගමනයට සුදුසු පරිදි සංවර්ධනය කිරිම, අවශ්‍ය බවත් පවසන ලදි. අපට ඒ සඳහා ප්‍රමාණවත් ලෙස මුදල් නැහැ. ජාතික ආණ්ඩුවටත් සියලු මාර්ග සඳහා ප්‍රතිපාදන යෙදිමට හැකියාවක් නොමැති බවත්, ඒ සඳහා අපේ බර වාහන හා උපකරණ  යොදා අත්‍යවශ්‍ය වියදම් ටික දරමින් එම මාර්ග ස්ථිරව ප්‍රතිසංස්කරණය කර තෙක්, මාර්ගයේ ප්‍රමුඛතාවය ලබා දෙමින් සකස් කල යුතු අත්‍යවශ්‍ය තැන් පමණක් සකස් කිරිම සුදුසු බව පවසන ලදි. ඒ නිසා මෙම මාර්ග හදුනා ගැනිමත්, පුමුඛතාවය හදුනා ගැනිමත් කලයුතුය. ඒ සඳහා ගරු සභාපතිතුමා විසින් නම් කරන කොට්ඨාශයේ මන්ත්‍රී, කාර්මික නිලධාරි, JCB යන්ත්‍ර ක්‍රියාකරු යන අයගෙන් සමන්විත කමිටුවක් යෝජනා කරන අතර ප්‍රාදේශිය සභා කමිටුවේදි මෙය සාකච්ජා කලයුතු බවත් ග්‍රාම නිලධාරි, ආර්ථික සංවර්ධන නිලධාරි හා සම්බන්ධ වී එම කටයුතු පහසු කර ගැනිමට පියවර ගතයුතු බවත් පවසන ලදි. ඉන් පසු මේ සම්බන්ධව විවාද අවස්ථාව සභාවට ලබා දෙන ලදි. ඒ අනුව සභිකයින් විසින් විවාද අවස්ථාව ලබා නොගත් අතර සභාපතිතුමන් විසින් මෙම යෝජනාව අත් ඔසවා ප්‍රකාශ කරන ලෙසද ප්‍රකාශ කරන ලදි. කිසිම සභිකයකු බෙදිමක් නොඉල්ලු අතර සියලු දෙනාගේ එකගතාවයෙන් සභා සම්මත විය.
Iv. සියඹලාණ්ඩුව ප්‍රාදේශිය සභාවට අයත්  පරිශ්‍රයන් තුල CCTV කැමරා පද්ධතියක් සවි කිරිමට අනුමැතිය ලබා ගැනිම.
ගරු සභාපතිතුමා විසින් ඉදිරිපත් කල මෙම යෝජනාව ගරු කේ.ආර්.එම්. අමරවංශ මැතිතුමා විසින් ස්ථිර කරන ලදි. මේ සම්බන්ධව අදහස් දැක්වීමට ගරු උප සභාපතිතුමාට අවස්ථාව ලබා දෙන ලදි. මෙහිඳි අදහස් දැක්වු ගරු උපසභාපතිතුමා පවසා සිටියේ, පසු ගිය දින වල රජය මැදිහත් වී සිදු කල කාර්ය මණ්ඩල වැඩසටහන සඳහා මහා භාණ්ඩාගාරය හා ඌව පළාත් සභාව ඊට මැදිහත් වු බවයි. අලුතින් කාර්ය මණ්ඩලය අනවශ්‍ය පරිදි බඳවා ගැනිමට අවසර ලබා නොදෙන බවත්, සිටින කාර්ය මණ්ඩලය කාර්යක්ෂමව යොදවා ගනිමින් සමස්ථ කටයුතු ආවරණය කර ගතයුතු බවත්, ඔවුන් පැවසු බවයි. මිට හේතුව නම් මුරකරුවන් යෙදිය යුතු නවක ස්ථාන ඇති වී තිබෙන බවත්, (ආදාහානාගාරය වැනි)  මේ සඳහා මුර කරුවන් යෙදවිමට අවශ්‍ය බවත්, එහෙත් කණිෂ්ඨ කාර්ය මණ්ඩලය ප්‍රමානවත් පරිදි නොවන බවත්, පැවසු අතර විකල්ප ක්‍රම වේද ලෙස අප වෙත දන්වන ලද්දේ මුරසේවය සඳහා පුද්ගලික මුර සේවාවන් මුදල් ගෙවා ලබා ගැනිමට හෝ CCTV කැමරා පද්ධති සවිකර එ් මඟින් ආදල ස්ථාන නිරික්ෂණය කිරිම සුදුසු බවයි. ඒ අනුව ප්‍රායෝගික වශයෙන් වඩාත් හොඳ විකල්පය ලෙස අත්‍යවශ්‍ය ස්ථාන වල CCTV කැමරා සවිකිරිමට අදහස් කරන බව පැවසිය. මේ පිළිබඳව අපට විෂය දැනුම සහිතව පුද්ගලයින් නොමැති බැවින් ඉදිරියේදි අදාල ස්ථාන පිළිබඳව විධිමත් සමීක්ෂණයක් සිදු කර ඊට අදාළ මුල්‍ය වටිනාකමක් සහිත වාර්තාවක් ඉදිරි මහ සභාවකට ඉදිරිපත් කරන බවත් පැවසිය. ඉන් පසු මේ සම්බන්ධව විවාද අවස්ථාවක් සභාවට ලබා දෙන ලදි . ඒ අනුව සභිකයින් විසින් විවාද අවස්ථාව ලබා නොගත් අතර සභාපතිතුමන් විසින් මෙම යෝජනාව අත් ඔසවා එකඟතාවය ප්‍රකාශ කරන ලෙසද දන්වන ලදි. කිසිම සභිකයකු බෙදිමක් නොඉල්ලු අතර සියලු දෙනාගේ එකගතාවයෙන් සභා සම්මත විය.
v. ශ්‍රි පහන ඇල්ල අසල දැන්විම් පුවරුවක් සවි කිරිමේ යෝජනාව.
“මෙම යෝජනාව ගරු කේ.ආර්.එම්. අමරවංශ මැතිතුමා ඉදිරිපත් කල අතර, ගරු ජේ. ශනිකා මන්ත්‍රීතුමිය විසින් ස්ථිර කරන ලදි. මේ සම්බන්ධයෙන් අදහස් දැක්වු ගරු කේ.ආර්.එම්. අමරවංශ මන්ත්‍රීතුමා ශ්‍රී පහන ඇල්ල හා ගල බැද්ද අමුණ යන ස්ථාන 2කම දැන්වීම් පුවරු සවි කළයුතු බවද, මෙය ප්‍රාදේශිය සම්බන්ධිකරණ කමිටුව හා මහජන ආරක්ෂක කමිටුවේ තිරණයක් මත ලියන්ගොල්ල පොලීසියෙන්ද ඉල්ලිම් කර ඇති බව දන්වන ලදි. මෙම ස්ථානයේ සිදුවන මත්පැන් පානය කිරිම හා අපද්‍රව්‍ය අවිධිමත් ලෙස බැහැර කිරිම පාලනය කිරිම සඳහා මෙය අත්‍යවශයෙන්ම කලයුතු බවද, ඔහු පවසන ලදි. ඉන් පසු ගරු සභාපතිතුමා විසින් මේ සම්බන්ධව විවාද අවස්ථාව සභාවට ලබා දෙන ලදි . ඒ අනුව සභිකයින් විසින් විවාද අවස්ථාව ලබා නොගත් අතර, ගරු සභාපතිතුමන් විසින් මෙම යෝජනාවට අත් ඔසවා එකඟතාවය ප්‍රකාශ කරන ලෙසද, දන්වන ලදි. කිසිම සභිකයකු බෙදිමක් නොඉල්ලු අතර සියලු දෙනාගේ එකගතාවයෙන් සභා සම්මත විය.
ගරු එච්.එම්. මහේෂ් ඉන්දික බණ්ඩාර මැතිතුමා
“මෙය ඉතා හොඳ යෝජනාවක් මෙවැනි අයුරින් ආරක්ෂා කර ගතයුතු තවත් බොහෝ ස්ථාන මේ කොට්ඨාශයේ තියෙනවා. ඒවාද හදුනාගෙන අපි කටයුතු කරමු. මේ සඳහා අපි පිටස්තරයින් අනුග්‍රහ ලබා ගැනිමට කටයුතු කරමු.” යනුවෙන් පවසන ලදී.
ගරු උපසභාපති පී.කේ අසංක ඉදුනිල් මැතිතුමා.
ගරු මහේෂ් ඉන්දික මන්ත්‍රීතුමාගේ අදහස් දැක්විමේදී මේ වගේ නව බොහෝ ස්ථාන තිබෙන බව පැවසූ නමුත්, දැනට අපි මේ හදුනාගෙන ඇති ස්ථානය සඳහා නිර්නායක හා කොන්දේසි ඇතුලත් කර දැන්විම් පුවරු ගැසිම නිසා අපට මේවා උල්ලංඝනය කිරිමකදි ඒ සඳහා මැදිහත් වීමට හැකියි. මේ සඳහා සභා අරමුදලින් දැන්විම් පුවරුවක් ගැනිමට මා යෝජනා කරනවා. 
ඉන් පසු ගරු සභාපතිතුමා විසින් මේ සම්බන්ධව විවාද අවස්ථාව සභාවට ලබා දෙන ලදි . ඒ අනුව සභිකයින් විසින් විවාද අවස්ථාව ලබා නොගත් අතර ගරු සභාපතිතුමන් විසින් මෙම යෝජනාව අත් ඔසවා එකඟතාවය ප්‍රකාශ කරන ලෙසද දන්වන ලදි. කිසිම සභිකයකු බෙදිමක් නොඉල්ලු අතර සියලු දෙනාගේ එකගතාවයෙන් සභා සම්මත විය.
06. කාරක සභා වාර්තා - නැත
 07. සභාවේ ආදායම් සහ වියදම් වාර්තා  ඉදිරිපත් කිරිම.
මෙහිඳි ගරු ඩබ්ලිව්. පී. සමන් වර්ණකුලසුරිය මැතිතුමා සඳහන් කලේ, 252 6385 කැබ් රථයේ වාර සේවාව 500km කින් සිදු කර ඇති බවත්, ඒ ආකාරයෙන් සිදු කර තිබේද යන්න පැහැදිලි කරන ලෙසත් ය. පල්ලේවෙල පොළ භුමියට අදාල බිල්පත් ගෙවිම සම්බන්ධවද විමසිමක් කලා. ගරු සභාපතිතුමා ඒ පිළිබඳව අදහස් දක්වන ලදි. 252 6385 කැබ් රථයේ වාර සේවාව සම්බන්ධයෙන් මෙහිඳි සිදු වී ඇත්තේ මුද්‍රණ  දෝෂයක් බවත්, එය 5000km ලෙසින් නිවැරදි විය යුතුයි. තවද  පල්ලේවෙල පොළ භුමියට අදාල බිල්පත් ගෙවිම සම්බන්ධව විමසිම් කලා. මෙම විදුලි බිල දැනට මාස කිහිපයකට පෙර නිකුත් කල බිල්පතක් බවත් එය අප වෙත ලැබි ඇත්තේ මෑතකදි බවත්, එම විදුලි බිලට අදාල තොරතුරු හිටපු සභාලේකම්ගේ දුරකථනයට ලැබි තිබිමත්, වර්තමාන වන විට එම තත්වය ඇති වී තිබෙන බව සොයා බැලිමේදි තහවුරු වුණා. කෙසේ වෙතත් මෙම විදුලි බිල ගෙවිය යුතු එකක් නිසා තොරතුරු සනාථ කරගත් වහාම එය ගෙවිමට කටයුතු කළා. මින් ඉදිරියට මේ අයුරින් අඩුපාඩු සිදු නොවිමට වග ලබා ගන්නා ලෙස නිලධාරින් දැනුවත් කිරිමට කටයුතු කරන බවත් ගරු සභාපතිතුමා ප්‍රකාශ කරන ලදි.
ගරු එම්.ඒ. චාන්දන බණ්ඩාර මැතිතුමා	
“මම දැන ගන්න කැමතියි, හිගුරේගල පාර කොන්ක්‍රීට් කිරිමට අදාලව මුදල් ගෙවා තිබේද යන්න. මෙම පාර ස්ථාන කිහිපයකින් ඉරිතලා කැඩි ගොස් ඇත. අතරැඳවුම් මුදල් නිදහස් කර තිබේද? මේ සම්බන්ධව පැහැදිලි කිරිමක් අවශ්‍යයි.” යනුවෙන් පවසන ලදි.
ගරු සභාපති ඩබ්.වී. සුසන්ත ප්‍රදීප් කුමාර  මැතිතුමා.
“චාන්දන මන්ත්‍රීතුමා හිගුරේගල පාරක් පිළිබඳ විමසුවා. මිට අදාල අතරැදවුම් මුදල් නිදහස් කර නැහැ. මෙම පාරේ ටොන් 5ක් බර ලොරි යන්න සකස් කරලා තියෙන්නේ. එහෙත් ටොන් 30ක් පමණ බර කොට ලොරියක් එම කොන්ක්‍රීට් කරපු  මාර්ගයේ  ගිහින් තියෙනවා. අපි පාරේ බර සීමාව දක්වා නැති නිසා නිතිමය තත්වයකට යන්න පුළුවන්ද කියා සොයා බලා කටයුතු කරන්නම්” යනුවෙන් පවසන ලදී.
08. වෙනත් කරුණු

ගරු උපසභාපති පී.කේ. අසංක ඉදුනිල් මැතිතුමා.
I.සියඹලාණ්ඩුව නගර කලාපයේ ඉඩම් සඳහා ඔප්පු නොමැති ගැටළුව සාකච්ජා කිරිම.
ගරු සභාපතිතුමනි, මේ යෝජනාව ඉදිරියේදි යථා පරිදි කල් දි ඇති යෝජනාවකට ගන්න බලා පොරොත්තු වෙනවා. මේ පිළිබදව පැහැදිලි කිරීමක් කරන්නම්. සියඹලාණ්ඩුව පිළිබද පුංචි අදහස් දැක්වීමක් කරලා තමයි මේ ගැටලුවට ආරම්භයක්  ගන්න වෙන්නේ. සියඹලාණ්ඩුව කියන ගම කුඩා ග්‍රාමයක්ව පවතින කාලයේ සියඹලාණ්ඩුව නගර සීමාව තිබිලා තියෙන්නේ දැන් මේ කඩ මණ්ඩිය දැන් තියෙන තැනම තමයි. එම කාලය තුළ තමයි 1976 වර්ෂයේ මුතුකණ්ඩිය සංවර්ධන යෝජනාව සියඹලාණ්ඩුවට එන්නේ. එම කාලයේ මෙම ඉඩම් කුඹුරු  හා ගොඩ ඉඩම් ලෙස වෙන්වෙනවා. සියඹලාණ්ඩුවට මුතුකණ්ඩිය සංවර්ධන ව්‍යාපෘතිය යටතේ සියඹලාණ්ඩුවේ තිබු කඩ මණ්ඩිය 02 කණුව ආශ්‍රිත ප්‍රදේශයට රැගෙන යාමට සැලැසුම් කළත්, එවකට තිබ්බ දේශපාලන අධිකාරිය, ගමේ ව්‍යාපාරික ප්‍රජාවගේ ඒ සියළු දෙනාගේ සංකල්පයක් වෙන්න පුළුවන්. කොහොම වුනත් මේ සියළු දෙනා මොනයම් හෝ ආකාරයකින් මේ කඩ මණ්ඩිය වෙනස් කරගෙන නැහැ. හැබැයි අද වන විට සියඹලාණ්ඩුව නගරය දියුණුම නගරය බවට පත්වි ඇත. සියඹලාණ්ඩුව ප්‍රාදේශිය සභාවක් වශයෙන් අපට වගකිමක් තිබෙනවා. මොනයම් හෝ ආකාරයට අවිධිමත් හෝ විධිමත් වු නගරයක් නිර්මාණය වෙලා තියනවා නම්, ඒය නැවත නිර්මාණය කර ගැනිමටත් ඒ තුල මහජනතාවට සේවය කිරිමටත් , යම් ආදායමක් එකතු කර ගැනිමටත් වගකිමක් ලැබෙනවා ප්‍රාදේශිය සභාවට. කොහොම වුනත් නගරයක් විධිමත්ව සංවර්ධනය කරන්න නම් ඒ නගරයේ තිබෙන ඉඩම් නිරවුල් විය යුතුයි. අතිත කරුණු මොනවා වුනත් සියඹලාණ්ඩුවේ විවිධ වර්ගයේ ඉඩම් ටිකක් තියනවා. ගරු සභාපතිතුමනි මේක වෙච්ච විදිහ සොයන්න ගියොත් මේක ලොකු කතන්දරයක්  වෙනවා. කොහොම නමුත් මේකේ ඉඩම් මුතුකණ්ඩිය ගොඩ ඉඩම් විදියටත්, කුඹුරු ඉඩම් විදිහටත් තියනවා. එතනින් ගිහාම සහතික කරන්න ගියපු ඉඩමුත් තියනවා. මතු දිනක නිරවුල් කරවා යැයි කියපු සහතික ඉඩමුත් තියනවා. ජය භුමි, ස්වර්ණ භුමි යන විවිධාකාරයේ ඔප්පු සහිත ඉඩම් මේකේ තියනවා. කලින් හිටපු අයගේ ඉඩම් මිලට ගත්තු අයත් ඉන්නවා. එක නිත්‍යානුකූලද යන්න පස්සේ සාකච්ජා කරමු. කොහොම වුනත් මම දෙවැනි සභාවේදි මතු කරපු කාරණයක් තමයි. අපිට ඔිනී විධිමත් නගරයක්. මිනිස්සුන්ට සේවය කරනවා නම් අපිට විධිමත් නගර තියෙන්න ඔින. අපේ මිනිස්සු අපේ ප්‍රදේශයේ නිත්‍යානුකූලව රැස් කර ගන්නා ධනය වියදම් කරලා අවශ්‍ය සේවා ලබාගන්න ඇති හැකියාව අපි ප්‍රාදේශිය සභාවක් ලෙස තහවුරු කරන්න ඔින. ප්‍රාදේශිය සභාවක්  මිනිස්සුන්ට සේවා සැපයිම අපේ මුලික වැඩක්. ඒ සේවා සපයන ව්‍යාපාරික ප්‍රජාවක් ඉන්නවා නම් ඒ ව්‍යාපාරික ප්‍රජාවගේ සේවා සැපයිමත් අපේ වැඩක් .ව්‍යාපාර බදු වෙන් පුළුවන් , වරිපනම් බදු වෙන්න පුළුවන් ඒ ව්‍යාපාරික බද්දත් අයකරගෙන ඒවැනි ව්‍යාපාරික ප්‍රජාවට අවශ්‍ය සේවා සැපයිමේ හැකි වන්නේ.  ඔන්න ඔය කාරණය තුල. ඉතින්  කොහොම වුනත් මම කලින් සදහන් කළ විදිහට නගර සැලැසුම් කරනයක් සියඹලාණ්ඩුව මුල් කරගෙන යනවා නම් අපට මාර්ග සංවර්ධන අධිකාරීයේ පාර නිරවුල් කරගන්න පුළුවන්. මේ මිනිසුන්ගේ ඔප්පු නිරවුල් කර දෙන්නත් ඕන. එහෙම වුනොත් තමයි මේක විධිමත් අලංකරණය  කරලා අලංකාර නගරයක් නිර්මානය කර ගන්න ලැබෙන්නේ. ඒ මොකද, මොනරාගල දිස්ත්‍රික්කය විදිහට අපට අපේ ජාතික වැඩ පිළිවෙලක් යනවා. මෙතන සංචාරක ආකර්ශනය කියන්නේ ශ්‍රී ලාංකික හා විදේශ සංචාරකයින් එහෙම ස්ථානයක් බවට අපි අපේ බල ප්‍රදේශය පත් කර ගන්නවා නම්, විශේෂයෙන් ගලබැද්ද ප්‍රදේශය කොටියාගල ප්‍රදේශය එතැනින් ගියාම වෙස්මිනිස්ටර්, මේවා පාවිච්චි කරලා මේක සංචාරක ප්‍රදේශයක් බවට පත් කරනවා. සංචාරක සේවා සපයන්න විධිමත් පුළුල් නගරයක් අපට අවශ්‍යයි. ඔන්න ඔය කියන කාරණා සාකච්ජා කරලා අපට පුළුවන් යම් මැදිහත් වීමක් කරලා මේ ඉඩම් ටික නිරවුල් කරලා ඒ වැඩේට අපේ පැත්තෙන් ඉඩම් බලතල තියෙන ආයතන අංශවලට සාකච්ජා කරලා අපට පුළුවන් ඒකට මැදිහත් වෙන්න. ඒකෙන් අනියමින් අපට ආදායම් උත්පාදනය කර ගැනීමට හැකියාවකුත් පවතිනවා. ප්‍රදේශයට සේවය සැපයීමට හැකියාවකුත් පවතිනවා. අනාගතයේ දවසක අපට විධිමත් නගර සැලැසුම් කරණයක් නැති නිසා අපහසුතාවයට පත් වෙලා තියෙනවා. වැඩිය නෙවෙයි මොනරාගලට ගියත් අපිට වාහනයක් නවත්වා ගන්න තැනැක් නැ. විශේෂයෙන් ඇතිමලේ  කාණු පද්ධතිය ආසන්නයෙන්ම ගොඩනැගිල්ල ඉදි කර තිබෙනවා. හැබැයි තවමත් සියඹලාණ්ඩුව ,09 කණුව,දොඹගහවෙල විධිමත් කර ගැනීමේ හැකියාව පවතිනවා. ඔබට විධිමත් සංචාරක  කර්මාන්තය පුළුල් වුනොත් එහි ප්‍රතිඵල ඔබට මට සහ ආයතනයට උරුම කරලා දෙන්න හැකියාවට ඉඩ තිබෙනවා. මෙන්න මේ විධිමත්  කරණය කරන්න නම් ඉඩම් ගැටළු වේවා, බලපත්‍ර ගැටළු වේවා, ඔප්පු ගැටළු වේවා නිත්‍යානුකූල අයිතිය මේ ප්‍රදේශයේ ප්‍රජාවට ලබා දෙන්නට වැඩ පිළිවෙලක් අපට සොයා ගන්නම වෙනවා. ඒ තුළින් අපට සියඹලාණ්ඩුව නගරය මූලික කරගෙන තමයි මිනිසුන්ට සේවයක් සපයන්න වෙන්නේ. ඒ නිසා තමයි සියඹලාණ්ඩුව මුලික කරලා ප්‍රශ්නයක් විදිහට අරගෙන ඒ පිළිබදව සාකච්ජා කරලා අදාල ආයතන ,අමාත්‍යාංශ ඒ සියල්ල එකතු වෙලා මේ වැඩේට සාධාරණ විසදුමක් සොයමු. ඒ විසදුම තුළින් ප්‍රාදේශිය සභාව සභාවක් විදිහට අපේ ආදායමටත් මහජනතාවගේ සේවාවන් වලටත් ඉතාමත් පිටුවහලක් වෙයි , ඒවා සැලසුම් සහගතව අප අධ්‍යනය කර විධිමත් කිරිමට පියවර ගත යුතුයි.
  ගරු කේ.එම්. ගුණරත්න මැතිතුමා.
“ඉඩම් ගැටළුව සාකච්ජා කළ නිසා මම මේ කාරණාව කතා කරන්නේ. මහකලුගොල්ල යොවුන් ගම්මානයේ පොදු කටයුතු සඳහා ඉඩමක් වෙන්කලා. දැනට එය ගොවිජන සේවා දෙපාර්තමේන්තුවෙන් බලෙන් අල්ලා ගෙන වැටක් ගසා වාර්ෂිකව විවිධ පුද්ගලයින්ට බදු දෙනවා. මේ පිළිබඳ කඩිනමින් සොයා බලා සාධාරණ විසදුමක් ලබා දෙන්න.”යනුවෙන් ප්‍රකාශ කරන ලදි.
ගරු ජේ. ශනිකා ප්‍රියදර්ශනි මැතිණිය
සභාව කරගෙන යාමට රිති අත්‍යවශ්‍යයි. එ් අනුව කටයුතු කරන්න. අප මැදිහත් විය යුතුයි. අප පරිසර කමිටුවේ 7දෙනෙක් ඉන්නවා. ඒත් විපක්ෂයේ අය එන්නේ නැහැ. සියලු දෙනාට දැනුම් දුන්නත් පළාත් පාලන සතියට බහුතරයක් සහභාගි වුනේ නැහැ. මාර්ග කැපිම තිරණය කළ ක්‍රමයට කරන්නේ. එය අවධානයට ගතයුතුයි. මඩුල්ල තිබුණු ප්‍රාදේශිය සභා පුහුණුවට ගොඩක් දෙනෙක් සහභාගි වුනේ නැහැ. ඒ ගැන හරිම කණගාටුයි. යක්කදුරාව සුසාන භුමියේ බෝඩ් එක ගහලා දෙන්න කියලා, මා ඉල්ලිමක් කලා. කියන්න සතුටුයි, සභා ලේකම්තුමා මැදිහත් වී එය සකස් කර දැනටමත් සමිතියේ අයට බාර දිලා තියෙන්නේ.
ගරු ආර්.එම්. ඉන්ද්‍රාවති මැතිණිය .
කාන්තා නියෝජනය 25%ක් සම්මත වුයේ 2018 වසරේ. ඒ අනුව අපිට මෙවැනි කටයුතුවලට මැදිහත් විමට දැන් අවස්ථාව උදා වෙලා තියෙනවා. ප්‍රාදේශිය ලේකම් කාර්යාලය ඉදිරිපිට කුඩා පරිමාණ ව්‍යවසායකයින් 10 දෙනෙකු යොදවාගෙන වෙළදාම් කටයුතු ආරම්භ කලා. ඔවුන් සුළුවෙන් පටන්ගෙන දැන් හොඳ තත්වයක ඉන්නවා. දැනට අවු 15- 16 ක් විතර ව්‍යාපාර කරනවා. දැන් එම ස්ථානයෙන් ඔවුන් ඉවත් කරන්න යනවා. ඔවුන් ඉවත් කරන්න එපා කියලා මා ඉල්ලා සිටිනවා. එහෙම  ඉවත් කරනවා නම් විකල්ප ස්ථානයක් දෙන්න. සියඹලාණ්ඩුව හෙළ බොජුන් හලක් දාන්න කියලා ඉල්ලනවා. ඒ වගේම කාන්තාවන්ට යාමට හොඳ පොදු වැසිකිළියක් හදලා දෙන්න කියා ඉල්ලා සිටිනවා.	
ගරු ඩබ්ලිව්.පී සමන් වර්ණකූලසුරිය මැතිතුමා
“අද ප්‍රාදේශීය සභා අයවැය සම්මත කලා. අප මෙහෙට එන්නේ අපගේ අදහස් ඉදිරිපත් කරන්න. අපගේ අදහස් හා ඔබලාගේ අදහස් එකට එකක් වෙනස්. මහාචාර්යවරුන් 10 දෙනෙක් ගත්තොත් එකම විෂයකට දක්වන අදහස්ද වෙනස්. අප එන්නේ ගහගන්න නොවෙයි. මම සභාපතිවරයා ලෙස දෙවරක් සහ මන්ත්‍රීකමේ දෙවරක් හිටියා. රටේම අල්ලස් හා පොදු දේපල අල්ලා ගැනිම අක්‍රමිකතා විවිධාකාරයෙන් සිදුවි තිබෙනවා. මේ සඳහා දේශපාලන අධිකාරිය, නිලධාරින් සමහරක්, ඊට මැදිහත් වී තිබෙනවා. අපි විශේෂයෙන් කිසිම පොදු දේපලක් අයතා ලෙස පරිහරණය කරලා හෝ අල්ලා ගෙන නැහැ. ඇතිමලේ පොලේ කඩකාමර බෙදන්න ගිහින් අදටත් ඉහල දේශපාලඥයෙක් මාත් සමඟ හොඳ නැහැ. පුස්තකාල සාමාජිකයින් 500ක් වත් නැහැ කිව්වා. ඇත්තටම සාමාජිකයින් 4500ක් විතර ඉන්නවා. පොත් 29000 ක් පමණ තියෙනවා. 88/89 කාලයේ පොත් හා ගොඩනැගිලි ගිනි තියලා තිබුණා. අප ඒවා යථා තත්වයට පත් කරලා තිබෙන්නේ. අප සේවක කාර්ය මණ්ඩලය පත් කරා. සේවකයින් ස්ථිර කලා. අපගෙන් වැරදුණු තැන් අඩුපාඩු මඟහැරිම් තියෙන්න ඇති. වැටුප් සඳහා සභා අරමුදලින් 20% ක් ගෙවන්න වෙලා. ඒක අපේ වැඩක් නොවෙයි. ඔබලාගේ ආණ්ඩුවේ වැඩක්.” යනුවෙන් අදහස් දක්වන ලදි.
ගරු සභාපති ඩබ්.වී. සුසන්ත ප්‍රදීප් කුමාර  මැතිතුමා.
ගරු මන්ත්‍රීතුමණි, එකම අදහස දිගින් දිගටම කියන්න එපා. රිති පිළිබඳ හොඳින් අවබෝධ කරගෙන කටයුතු කරන්න. ( සභාවේ ඝෝෂාකාරි තත්වයක් ඇතිවිය)
ගරු ආර්.එම් අබේපාල මැතිතුමා
අපට කතා කරන්න අවස්ථාවක් දෙන්න. ඔබතුමා මේ සඳහා ගරු සමන් මන්ත්‍රීතුමාට බාධා කරන්න එපා. මේ අයුරින් කටයුතු කරනවා නම් ඔබතුමාලම පමණක් කරගෙන යන්න.
ගරු කේ.ආර්.එම් අමරවංශ මැතිතුමා.
මා නැවත නැවතත් කියන්නේ අපි පුරුද්දක් විදියට මෙම සභාවේ කටයුතු කරන්න එපා කියා, රීති පද්ධතියක් තියෙනවා ඒ අනුව කටයුතු කරන්න කියා කියනවා.
ගරු එල් .එල්. සුජිත් කුමාර මැතිතුමා.
එතුමා කතා කලේ ඔබතුමා ඉදිරිපත් කළ ප්‍රශ්නවලට පිළිතුරු දිම සම්බන්ධවයි. අපි කොහොමත් නොගැලපෙන පුර්වාදර්ශ අනුගමනය කරන්නේ නැහැ. ඔබතුමාට හොඳටම තේරෙනවා ඇති. අපිට හැමදාම මෙහෙම වෙන්නේ ඇයි කියලා,  අපගේ අදහස් අපට වැදගත්, ඒ වගේම ඔබලාගේ අදහස් ඔබලාට වැදගත්. ඒ නිසා අපේ දේ අපට හරි, දොඹගහවෙල එක් මාර්ගයක් කඩා දමා තිබෙනවා. එය නැවත ප්‍රතිසංස්කරණය කරලා නැහැ. එක අනතුරුදායකයි. ඒ ගැන සොයා බලන්න කියා ඉල්ලනවා.
ගරු එච්.එම්. මහේෂ් ඉන්දික බණ්ඩාර මැතිතුමා.
අපි රිති ප්‍රකාරව කටයුතු කළයුතුයි. ඒක අපි සියලු දෙනාම පිළිගන්නවා . එකම දේ දිගින් දිගටම කියනවා නම් සභාපතිතුමාට පුළුවන් එය පාලනය කරන්න. ගරු සමන් මන්ත්‍රීතුමා සභාපතිවරයා වශයෙන් කටයුතු කල කාලය තුල විශාල වැඩ කොටසක් ඉටු කර තිබෙනවා. අපි එය පිළිගන්න ඔීන. ගරු උප සභාපතිතුමා කියනවා මුළු කොට්ඨාශය වෙනුවෙන් ඉන්නේ කියලා. හැබැයි ඔබතුමා සියඹලාණ්ඩුව නගර කොට්ඨාශය ගැන පමණක් යෝජනා ගේනවා. හැම කොට්ඨාශයක් තුලම  මෙම ඉඩම් ඔප්පු ගැටළු පවතිනවා. ඒ ගැනද අවධානය යොමු කරන්න කියා ඉල්ලනවා. ඇතිමලේ වී ගබඩාව හා අවට භුමියත් පේෂ කර්මාන්ත ශාලාවටත් අද වෙලා තියෙන තත්වය ඉතාම කණගාටුදායකයි. (තම දුරකථන වීඩියෝද පෙන්වන ලදී) වී වගාව තිබෙන තත්වය පිළිබඳ මැනවින්  සොයා බලන්න. ඔබතුමා නොදන්නවා වුනාට අපේ ප්‍රදේශයේ ඉන්නවා තවත් මන්ත්‍රීවරු කියා ගන්නා අය. මගේ කොට්ඨාශය කෙසේ හෝ මෙම සභාවෙන් හරි පිටස්තර පාර්ශවයන් හරි මුදල් සොයාගෙන ගොඩනගන්න තමයි මම උත්සහ කරන්නේ. මගේ කොට්ඨාශයට වසම් 3ක් තියෙනවා. සිවිල් ජනතාව වගේම වසම්වල සේවය කරන රජයේ නිලධාරින්ද (කාන්තා නිලධාරින්ද) රාජකාරි කටයුතු කිරිමේදී බොහෝ අපහසුතාවයන්ට මුහුණ දෙනවා. එහෙත් ඔවුන්ගේ භාවිතයට පොදු වැසිකිළියක් වත් නැහැ. මේ හේතුවෙන් නිලධාරින් මහත් අපහසුතාවයට පත්වන අවස්ථා තිබෙනවා.
ගරු ටී.ඩබ්. උපාලි වසන්ත කුමාර මැතිතුමා
සියලුදෙනාගේ දැනගැනිම සඳහා ආදර්ශමත් උපමා කතාවක්ද ඉදිරිපත් කරන ලදි. අපි සියලු දෙනා ඉතා හොදින් කාලය කළමනාකරණය කරගමු. ඒ සඳහා රීති නැමැති කෙවිට භාවිතයට ගන්න කියා ඉල්ලනවා. එකම දේ දිගින් දිගටම කියවිමෙන් ඵලක් නැත. පක්ෂ පාටවලින් වියුක්ත වෙලා ඉදිරියට යමු.
ගරු පී.ජි නදිකා මැතිණිය
මුතුකණ්ඩිය ජල ව්‍යාපෘතිය මේ වන විට අපේ ගමටත් යනවා. එහෙත් ජලය නිසි පරිදි ලැබෙන්නේ නැති බව කියනවා. එ්ත් බිල නම් ගෙනත් දෙනවා. මම තමයි පුළුවන් හැම වෙලාවෙම මේ පිළිබඳව පැමිණිලි කරන්නේ . මම නියෝජනය කරන කොට්ඨාශයේ විථි පහන් එක වසමකට පමණක් දැම්මා. ඉතිරි වසම් වලත් අත්‍යවශ්‍ය ස්ථානවලට දාන්න කියා ඉල්ලනවා.
ගරු ආර්.එම්. අජිත් කුමාර මැතිතුමා
කොට්ඨාශයේ ආබාධිත දරුවන් සඳහා සුදුසු පෙර පාසලක් දාන්න කියා ඉල්ලනවා. ඒ සඳහා උදව් ලබා ගැනිමට කෙනෙක්ද ඉන්නවා. මේ සඳහා වසම් 48ම ආබාධිත දරුවන් සම්බන්ධ කරන්න කියා ඉල්ලනවා. මෙම පෙර පාසල සෑදිම සඳහා අවශ්‍ය ඉඩම් ප්‍රමාණය වෙන් කර දෙන්න ගරු සභාපතිතුමාට මැදිහත් වන්නට කියා ඉල්ලා සිටිනවා.
ගරු උප සභාපති පී.කේ අසංක ඉදුනිල් මැතිතුමා.
තනතුරෙන් නොවුනත් වගකිමෙන් උප සභාපති ධුරය දරන නිසා මම කණාගාටුව ප්‍රකාශ කරනවා. ඊට හේතුව මෙම සභාවේ සිදුවු සිදුවිම් හා කළු පටි පැළඳගෙන විපක්ෂයේ සියලු දෙනා පැමිණ සිටියා. සභාපති කෙනෙක් අමානුෂික ලෙස ඝාතනය කිරිම පිළිබඳ අපත් කණගාටුව ප්‍රකාශ කරනවා. අපටත් දැන්වුවා නම් අපිත් කළු පටි පලඳිනවා. ගරු ඉන්ද්‍රානි මන්ත්‍රීතුමියගේ කතාව සම්බන්ධයෙන් මම පැහැදිලි කළයුතුයි. අප විසින් ප්‍රාදේශිය ලේකම් කාර්යාලය ඉදිරිපිට පදික වෙළදුන්ට විකල්ප තැනක් ලෙස පොළභුමිය කඩකාමර භාවිතයට ගන්න අවස්ථාව ලබා දෙනවා. මෙම පදික වෙළදුන්ට වෙන්කළ ස්ථානයේ පිටස්තර අයට වෙළදාම් කිරිමට ඉඩ දිලා තියෙනවා. මෙම තත්වය නියාමනය කළයුතුයි. හිටපු ගරු සමන් වර්ණකුලසුරිය මන්ත්‍රීතුමා මගේ නම කියමින් අදහස් ප්‍රකාශ කළ නිසාම යම් පැහැදිලි කිරිමක් කළයුතුයි. පුස්තකාල සාමාජිකයින් 4500කට ආසන්න ප්‍රමාණයක් ඉන්නවා කිව්වාට ඔවුන් ඉන්නේ පොතට පමණයි. එලෙසම ඔවුන් පොතේ හිටියට සක්‍රීය සාමාජිකයින් ගණන 500කට ආසන්නයි. මෙය අප හොඳින් කරුණු තහවුරු කරගත් නිසයි, කියන්නේ . 4500ක් සක්‍රීය සාමාජිකයින් ඉන්නවා කියලා ඔබතුමා ඔප්පු කලොත් මම මගේ යෝජනා ඉල්ලා අස්කර ගන්නවා. ඉඩම් ඔප්පු ගැන ගරු මහේෂ් ඉන්දික මන්ත්‍රීතුමා කතා කලා. මම ආදර්ශ නගර සීමාව වෙනුවෙන් මෙම යෝජනාව ගෙනාවේ. එහෙත් කොට්ඨාශය තුල එය ඒ ආකාරයෙන් පවතින අනෙකුත් ස්ථාන අපි අමතක කරලා නැහැ. සංවර්ධන යෝජනා ගැන කියනවා නම් පසුගිය කාලයේ ඉදිරිපත් කල යෝජනා මත තමයි, අද පවතින තත්වය ඇතිවෙලා තියෙන්නේ 88/89 කාලයේ සිදුවිම් ගැන කතා කලා. ඒ පිළිබඳ ඕනෑම අදහස් ඉදිරිපත් කිරිමකට මම එකඟයි. අපි කාර්ය මණ්ඩලයට වැටුප් ගෙවිය යුතුයි. මොකටද අපි රජයට බරක් වෙන්නේ. ගරු මහේෂ් ඉන්දික මන්ත්‍රීතුමා ඉදිරිපත් කල වැඩ, සංවර්ධන වැඩ සටහන යටතේ ප්‍රාදේශිය ලේකම් කාර්යාලයෙන් සිදු කරන බවත්, ඊට අපේ සම්බන්ධයක් නොමැති බවත් පවසන ලදි. අනාගතය ගැන අපිට හොඳ දැක්මක් තියෙන බවද පවසන ලදි.
ගරු සභාපති ඩබ්.වී. සුසන්ත ප්‍රදීප් කුමාර  මැතිතුමා
සියඹලාණ්ඩුව ප්‍රාදේශිය සභා කොට්ඨාශය වෙනුවෙන් ඉදිරිපත් කල අයවැය ජාතික ජන බල වේගයේ අයවැයක් ලෙස කියන්න සිදුවිම පිළිබඳ කණගාටුව ප්‍රකාශ කරනවා. විපක්ෂයේ එක්  මන්ත්‍රී කෙනෙක් හිටියා. ඔහු පළාත් පාලන සතියේ දින7ම සහභාගි වෙමින් අපිට උදව් කරමින් සහාය දැක්වුවා.  අපි අප විසින් තාම අපගේ සංවර්ධන වැඩ පටන්ගෙන නැහැ. අපි දන්නේත් නැතුව අපගේ ගම්වල සමහර සංවර්ධන කටයුතු කෙරිගෙන යනවා. ඒවා වෙනත් ආයතන හා පාර්ශව මැදිහත්ව සිදු කරන ඒවා. ඒකට කමක් නැහැ. ඔිනෑම අයෙකුට මැදිහත්වී ගමේ මෙම සංවර්ධන කටයුතු කළ හැකියි. ගමට එන සල්ලි ගමේ නියෝජිතයාන් සමඟ සම්බන්ධ කර ගනිමින් කටයුතු කිරිමට මැදිහත් කර ගැනිම තමයි, අපගේ අදහස. එ්වගේම 2026 වර්ෂය සඳහා බදු කුලි හා ගාස්තු පැනවිම 2025.9.22 පැවති මුදල් හා ප්‍රතිපත්ති කමිටුවේ දී දිර්ඝ වශයෙන් සාකච්ජා කර අවශ්‍ය සංශෝධන ඇතුලත් කර පනවා අය කර ගැනිමට නිර්දේශ කර තිබුණි. මෙය තවදුරටත් යෝජනා හා අදහස් ලබාගෙන නව ආදායම් මුලාශ්‍ර පවතිනම් ඒවාද හදුනාගෙන වඩාත් ප්‍රශස්ත පරිදි සකස් කර සම්මත කර ගැනිම සඳහා විශේෂ මහ සභා රැස්වීමක් 2025.11.13 දිනට යොදා ගැනිමට දැනට අදහස් කර සිටින  අතර ඊට අදාල කැඳවිම් ඉදිරියේදි සිදු කරන බවඳ සඳහන් කරන ලදි. මෙම විශේෂ මහ සභාවට පැමිණිමේදි ඒ පිළිබඳ මනා ලෙස අධ්‍යනය කර පැමිණෙන ලෙස දන්වා සිටින ලදී. අද හොඳ ක්‍රමයට න්‍යායපත්‍රය ගෙනාවා.  අපි ඉගෙන ගනිමින් තමයි මෙම කටයුතු කරන්නේ කවුරු මොන අදහස් ඉදිරිපත් කළත් අප විසින් සම්මත කළ අයවැය අපගේ කරට අරගෙන ඉදිරියේදි ක්‍රියාත්මක කරනවා. අධිභාර කීයක් ආවත් අපි මෙයට මැදිහත්ව කටයුතු කරනවා. අපි වැරදි ප්‍රැක්ටිස් අනුගමනය කරන්නේ නැහැ. කෙසේ වෙතත් අද දින මෙම සභාවට පැමිණි සියලු දෙනාටම මම ස්තුති කරනවා. ඒවාගේම බාහිරින් පැමිණි පාර්ශවයට ද ස්තුති කරමින් සභාවේ වැඩ කටයුතු අවසන් කරන ලදි.

ඩබ්ලිව්.වී. සුසන්ත ප්‍රදිප් කුමාර,
සභාපති,
ප්‍රාදේශිය සභාව , 
සියඹලාණ්ඩුව.

